КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
“Юридическӧй кывкутысьяслы                                                             (канму (муниципальнӧй) учреждениеяс кындзи), асшӧр уджалысьяслы, кодъяс уджалӧны Коми Республикаын социальнӧя могмӧдан юкӧнын, Коми Республикаса республиканскӧй сьӧмкуд                                                    сьӧм тшӧт весьтӧ субсидияясӧн грантъяс сетӧм йылысь”                                                    Коми Республикаса Веськӧдлан котырлӧн                                               2015 во сора тӧлысь 2 лунся 295 №-а шуӧмӧ                               вежсьӧмъяс пыртӧм йылысь
Коми Республикаса Веськӧдлан котыр шуис:
1. Пыртны “Юридическӧй кывкутысьяслы (канму (муниципальнӧй) учреждениеяс кындзи), асшӧр уджалысьяслы, кодъяс уджалӧны Коми Республикаын социальнӧя могмӧдан юкӧнын, Коми Республикаса республиканскӧй сьӧмкуд сьӧм тшӧт весьтӧ субсидияясӧн грантъяс сетӧм йылысь” Коми Республикаса Веськӧдлан котырлӧн 2015 во сора тӧлысь       2 лунся 295 №-а шуӧмӧ вежсьӧмъяс содтӧд серти.
2. Тайӧ шуӧмыс вынсялӧ сійӧс официальнӧя публикуйтӧм бӧрын дас лун кольӧм мысти.
Коми Республикаса Веськӧдлан котырӧн
Юрнуӧдысьӧс Медводдза вежысь – 
Коми Республикаса Юралысьлӧн
Администрацияӧн Юрнуӧдысь                                                         М. Порядин
Сыктывкар
2019 вося моз тӧлысь 23 лун
396 № 
Коми Республикаса Веськӧдлан котырлӧн
2019 во моз тӧлысь 23 лунся 396 №-а шуӧм дорӧ
СОДТӦД
“Юридическӧй кывкутысьяслы                                                                   (канму (муниципальнӧй) учреждениеяс кындзи),                                      асшӧр уджалысьяслы, кодъяс уджалӧны Коми Республикаын социальнӧя могмӧдан юкӧнын, Коми Республикаса республиканскӧй                     сьӧмкуд сьӧм тшӧт весьтӧ субсидияясӧн грантъяс сетӧм йылысь”           Коми Республикаса Веськӧдлан котырлӧн                                                     2015 во сора тӧлысь 2 лунся 295 №-а шуӧмӧ пыртӧм
ВЕЖСЬӦМЪЯС
“Юридическӧй кывкутысьяслы (канму (муниципальнӧй) учреждениеяс кындзи), асшӧр уджалысьяслы, кодъяс уджалӧны Коми Республикаын социальнӧя могмӧдан юкӧнын, Коми Республикаса республиканскӧй сьӧмкуд сьӧм тшӧт весьтӧ субсидияясӧн грантъяс сетӧм йылысь” Коми Республикаса Веськӧдлан котырлӧн 2015 во сора тӧлысь       2 лунся 295 №-а шуӧмын:
1. Юридическӧй кывкутысьяслы (канму (муниципальнӧй) учреждениеяс кындзи), асшӧр уджалысьяслы, кодъяс уджалӧны Коми Республикаын социальнӧя могмӧдан юкӧнын, Коми Республикаса республиканскӧй сьӧмкуд сьӧм тшӧт весьтӧ субсидияясӧн грантъяс сетӧм вылӧ конкурс нуӧдан пӧрадок йылысь положениесӧ, мый вынсьӧдӧма шуӧмӧн (1 №-а содтӧд), гижны тайӧ вежсьӧмъяс дорӧ 1 №-а содтӧд серти редакцияын.
2. Юридическӧй кывкутысьяслы (канму (муниципальнӧй) учреждениеяс кындзи), асшӧр уджалысьяслы, кодъяс уджалӧны Коми Республикаын социальнӧя могмӧдан юкӧнын, Коми Республикаса республиканскӧй сьӧмкуд сьӧм тшӧт весьтӧ субсидияясӧн грантъяс сетан пӧрадоксӧ, мый вынсьӧдӧма шуӧмӧн (2 №-а содтӧд), гижны тайӧ вежсьӧмъяс дорӧ 2 №-а содтӧд серти редакцияын.
“Юридическӧй кывкутысьяслы                                                       (канму (муниципальнӧй) учреждениеяс                                                   кындзи), асшӧр уджалысьяслы,                                                                   кодъяс уджалӧны Коми Республикаын                                               социальнӧя могмӧдан юкӧнын,                                                                      Коми Республикаса республиканскӧй                                                       сьӧмкуд сьӧм тшӧт весьтӧ                                                                            субсидияясӧн грантъяс                                                                                   сетӧм йылысь” Коми Республикаса                                                    Веськӧдлан котырлӧн 2015 во сора тӧлысь                                                         2 лунся 295 №-а шуӧм дорӧ
1 №-а СОДТӦД
“ВЫНСЬӦДӦМА
Коми Республикаса Веськӧдлан котырлӧн
2015 во сора тӧлысь 2 лунся 295 №-а шуӧмӧн
(1 №-а содтӧд)
Юридическӧй кывкутысьяслы (канму (муниципальнӧй) учреждениеяс кындзи), асшӧр уджалысьяслы, кодъяс уджалӧны Коми Республикаын социальнӧя могмӧдан юкӧнын, Коми Республикаса республиканскӧй сьӧмкуд сьӧм тшӧт весьтӧ субсидияясӧн грантъяс сетӧм вылӧ             конкурс нуӧдан пӧрадок йылысь
ПОЛОЖЕНИЕ
1. Тайӧ Положениеыс индӧ юридическӧй кывкутысьяслы (канму (муниципальнӧй) учреждениеяс кындзи), асшӧр уджалысьяслы Коми Республикаса республиканскӧй сьӧмкуд сьӧм тшӧт весьтӧ субсидияясӧн грантъяс сетӧм вылӧ конкурс нуӧдӧм серти удж котыртан пӧрадоксӧ (водзӧ лӧсялӧмӧн – конкурс, грантъяс).
2. Грантъяссӧ сетӧны юридическӧй кывкутысьяслы (канму (муниципальнӧй) учреждениеяс кындзи), асшӧр уджалысьяслы, кодъясӧс урчитӧм пӧрадокын пасйӧма вот органын да кодъяс уджалӧны Коми Республикаын социальнӧя могмӧдан юкӧнын (водзӧ – грант шедӧдысьяс) ӧтувъя рӧскод бергӧдӧм могысь, мый йитчӧма Коми Республикаын социальнӧя могмӧдан юкӧнын удж збыльмӧдӧмкӧд нырвизьяс серти, кутшӧмъясӧс индӧма тайӧ Положениелӧн 5 пунктын.
3. Коми Республикаса республиканскӧй сьӧмкуд сьӧмӧн медшӧр вӧдитчысьӧн, коді сетӧ грантъяссӧ сьӧмкуд ассигнование мындаын, мыйта урчитӧма лӧсялана финансӧвӧй во да планӧвӧй период вылӧ Коми Республикаса республиканскӧй сьӧмкудйын, да сьӧмкуд кӧсйысьӧмъяслӧн лимит мындаын, мый вынсьӧдӧма урчитӧм пӧрадокын грантъяс сетӧм вылӧ, лоӧ Коми Республикаса удж, уджӧн могмӧдан да социальнӧя доръян министерство (водзӧ – Министерство).
4. Грантъяссӧ сетӧны грант шедӧдысьяслы конкурслӧн кывкӧртӧдъяс серти артмӧдчӧмъяс подув вылын, кутшӧмъясӧс кырымалӧны Министерство да грант шедӧдысьяс – конкурсын вермысьяс костын (водзӧ – Артмӧдчӧм).
5. Грантъяссӧ сетӧны грант шедӧдысьяслы, кодъяс сетӧны татшӧм социальнӧй услуга сикасъяс:
1) социально-бытӧвӧй, кутшӧмъясӧс веськӧдӧма олӧмын социальнӧй услугаяс босьтысьяслысь оланногсӧ бурмӧдӧм вылӧ;
2) социально-медицинскӧй, кутшӧмъясӧс дӧзьӧр котыртӧмӧн, дзоньвидзалун видзан мероприятиеяс нуӧдӧмын отсӧг сетӧмӧн, социальнӧй услугаяс босьтысьяслӧн дзоньвидзалунын торксьӧмъяс эрдӧдӧм могысь на бӧрся кадысь кадӧ видзӧдӧмӧн веськӧдӧма социальнӧй услугаяс босьтысьяслысь дзоньвидзалунсӧ бурмӧдӧм да видзӧм вылӧ;
3) социально-психологическӧй, кутшӧмъяс серти сетӧны отсӧг социальнӧй услугаяс босьтысьяслысь психологическӧй состояниесӧ бурмӧдӧмын, медым найӧ велалісны овны йӧз пӧвстын;
4) социально-педагогическӧй, кутшӧмъясӧс веськӧдӧма социальнӧй услугаяс босьтысьяслысь бур интересъяс лӧсьӧдӧм, налысь прӧст кадсӧ котыртӧм вылӧ (гажъяс, экскурсияяс да мукӧд культурнӧй мероприятие);
5) социальнӧй-инӧда, кутшӧмъясӧс веськӧдӧма социальнӧй услугаяс босьтысьяслысь инӧдъяссӧ да оланпас серти интересъяссӧ доръян юалӧмъяс серти юридическӧй услугаяс босьтӧмын отсӧг сетӧм вылӧ.
Грантъясӧн вӧдитчӧны тайӧ пунктлӧн 1 – 5 пунктувъясын индӧм нырвизьяс серти ӧтувъя рӧскод бергӧдӧм могысь. 
6. Конкурс нуӧдӧмсӧ котыртысьӧн лоӧ Министерство.
7. Министерство конкурсын участвуйтӧм вылӧ заявкаяс примитны заводитан лунӧдз 5 уджалан лунысь оз сёрджык йӧзӧдӧ “Ӧтуввез” юӧртан да телекоммуникация везйын Министерстволӧн официальнӧй сайтын конкурс нуӧдӧм йылысь объявление документъяс примитан кадколастъяссӧ, документъяс примитан кадсӧ да инсӧ, грант сетӧм вылӧ сьӧмкуд ассигнование ыдждасӧ, периодсӧ, мый дыра кежлӧ сетӧны грантсӧ, конкурсын участвуйтӧм вылӧ колана документъяслысь лыддьӧгсӧ, Министерстволысь инпассӧ да йитчан телефонъяссӧ индӧмӧн.
8. Грант шедӧдысьяслы, кодъяс кӧсйӧны босьтны грантсӧ (субсидиясӧ), колӧ ӧтпырйӧ лӧсявны татшӧм корӧмъяслы:
1) грант шедӧдысьяс оз вермыны лоны суйӧрсайса юридическӧй кывкутысьясӧн, а сідзжӧ россияса юридическӧй кывкутысьясӧн, кодъяслӧн уставнӧй (складочнӧй) капиталын суйӧрсайса юридическӧй кывкутысьяслӧн участвуйтан пайыс, кодъясӧс пасъянінӧн лоӧ канму либӧ мутас, кутшӧмъясӧс пыртӧма Россия Федерацияса сьӧм овмӧс министерствоӧн вынсьӧдӧм канму да мутас лыддьӧгӧ, кодъяс перйӧны вотсӧ кокньӧдӧм вот режим серти да (либӧ) финансӧвӧй операцияяс нуӧдігӧн оз урчитны юӧр восьтӧмсӧ да сетӧмсӧ (офшорнӧй зонаяс), ӧтлаын вевтыртӧ 50 прӧчент;
2) конкурсын участвуйтӧм вылӧ заявка сетан тӧлысь водзын мунысь тӧлысьлӧн медводдза лун кежлӧ:
а) грант шедӧдысьяслӧн абу вот, ӧктас, страхӧвӧй взносъяс, пеняяс, штрапъяс, прӧчентъяс мынтӧм серти, кутшӧмъясӧс колӧ мынтыны вот да ӧктас йылысь Коми Республикаса оланпастэчас серти, збыльмӧдтӧм кывкутана могыс;
б) грант шедӧдысьяслӧн абу Коми Республикаса республиканскӧй сьӧмкудйӧ субсидияяс, сьӧмкуд инвестицияяс, кутшӧмъясӧс сы лыдын сетісны мукӧд инӧда акт серти, бергӧдӧм серти нюжӧдӧм уджйӧзыс да Коми Республика водзын сьӧм кӧсйысьӧмъяс серти мукӧд нюжӧдӧм (ладмӧдтӧм) уджйӧзыс (Коми Республикаса Веськӧдлан котырӧн урчитӧм случайяс кындзи);
в) грант шедӧдысьяс – юридическӧй кывкутысьяс серти оз нуӧдны бырӧдӧм, банкротство серти удж, а  грант шедӧдысьяс – асшӧр уджалысьяс оз вермыны дугӧдны асшӧр уджалысь туйын уджсӧ;
г) грант шедӧдысьяс оз босьтны республиканскӧй сьӧмкудйысь сьӧм  тайӧ Пӧрадоклӧн 2 пунктын индӧм могъяс вылӧ;
д) грант шедӧдысьлысь эмбурсӧ абу арестуйтӧма либӧ сы вылӧ абу веськӧдӧма перйӧм Россия Федерацияса оланпастэчасӧн урчитӧм пӧрадокын;
е) абу уджалысьяслы уджысь мынтысьӧм серти ӧти тӧлысьысь унджык уджйӧз;
ж) тайӧ Положениелӧн 5 пунктын индӧм социальнӧй услугаяслӧн сикасъяс серти Коми Республикаын социальнӧя могмӧдан юкӧнын удж збыльмӧдӧмын участвуйтӧмыс ас (кыскӧм) сьӧм тшӧт весьтӧ.
9. Конкурсын участвуйтӧм могысь конкурсын участвуйтӧм вылӧ заявкаяс примитан кадколастъясӧ Министерствоӧ сетсьӧ конкурсын участвуйтӧм вылӧ заявка (водзӧ – заявка), кытчӧ пырӧны татшӧм документъяс:
1) конкурсын участвуйтӧм вылӧ заявление форма серти, кутшӧмӧс вынсьӧдӧма Министерстволӧн тшӧктӧдӧн да йӧзӧдӧма “Ӧтуввез” юӧртан да телекоммуникация везйын Министерстволӧн официальнӧй сайтын сійӧс вынсьӧдан кадпассянь 5 уджалан лун чӧжӧн;
2) грант шедӧдысьлӧн учредитан документъяслӧн копияяс (юридическӧй кывкутысьяслы), кутшӧмъясӧс эскӧдӧма федеральнӧй оланпастэчасӧн урчитӧм пӧрадокын;
3) грант вуджӧдӧм вылӧ документ, кутшӧм эскӧдӧ, мый грант шедӧдысьлӧн эм шайта банкса тшӧт тайӧ тшӧтлысь реквизитъяссӧ индӧмӧн;
4) Коми Республикаын социальнӧя могмӧдан юкӧнын удж збыльмӧдӧмкӧд йитчӧм ӧтувъя рӧскод подулалӧмӧн рӧскод смета периодысь, кутшӧмӧс индӧма конкурс нуӧдӧм йылысь объявлениеын.
10. Грант шедӧдысь тайӧ Положениелӧн 9 пунктын индӧм документъяс дорӧ содтӧд вермӧ сетны татшӧм документъяс:
1) Юридическӧй кывкутысьяслӧн ӧтувъя канму реестрысь выписка, кутшӧмӧс сетӧма заявка сетан лунӧдз куим тӧлысьысь абу водзджык;
2) справка сы йылысь, мый вот мынтысь (ӧктас мынтысь, страхӧвӧй взносъяс мынтысь, вот агент), пӧртіс олӧмӧ вот, ӧктас, страхӧвӧй взносъяс, пеняяс, штрапъяс, прӧчентъяс мынтӧм серти кывкутана могсӧ, кутшӧмӧс лӧсьӧдӧма заявка сетан тӧлысь водзын мунысь тӧлысьлӧн медводдза лун вылӧ.
Сэк, кор грант шедӧдысь ас кӧсйӧм серти эз сет тайӧ пунктын индӧм документъяссӧ, Министерство ведомствокостса юӧрӧн йитчан пӧрадокын грант шедӧдысьӧн заявка сетан лунсянь 5 уджалан лун чӧжӧн корӧ найӧс органъясысь, кодъяслӧн веськӧдлӧм улын лоӧны индӧм документъясыс (тӧдмӧгъясыс). Индӧм случайын уполномочитӧм орган нюжӧдӧ прӧверка нуӧдан кадколастсӧ, кутшӧмӧс индӧма тайӧ Положениелӧн 14 пунктын, кадколаст вылӧ, мыйта колӧ, медым босьтны корана юӧрсӧ, но 30 календарнӧй лунысь оз дырджык кежлӧ, мый йылысь грант шедӧдысьяслы лӧсялана запрос (запросъяс) ыстан лунсянь 5 уджалан лун чӧжӧн ыстӧны гижӧда уведомление.
11. Сэк, кор тайӧ Пӧрадоклӧн 9 да 10 пунктъясын индӧм документъясын юӧрӧ пырӧ аспас, аспас дорйӧмсӧ могмӧдӧны аспас дорйӧм йылысь Россия Федерацияса оланпастэчас серти.
Министерство примитӧ заявкаяссӧ кадколастъясӧ, кутшӧмъясӧс индӧма конкурс нуӧдӧм йылысь объявлениеын. Факс либӧ электроннӧй пошта пыр воӧм документъяссӧ оз видлавны. Конкурс вылӧ сетӧм документъяссӧ грант шедӧдысьлы бӧр оз сетны.
Грант шедӧдысьяс кывкутӧны тӧдмӧгъяслӧн да документъяслӧн стӧчлунысь, кутшӧмъясӧс  найӧ сетӧны Министерствоӧ конкурсын участвуйтӧм вылӧ.
Заявкалысь став листсӧ колӧ вурны да нумеруйтны. Заявкасӧ быть колӧ оформитны роч кыв вылын, пыртны сэтчӧ сылӧн составӧ пырысь документъяслысь описьсӧ, эскӧдны грант шыӧдчысьлӧн печатьӧн (эм кӧ) да кырымавны грант шыӧдчысьлӧн уполномочитӧм мортӧн.
Заявкаяссӧ, кутшӧмъяс воисны документъяс примитан кадколаст помасьӧм бӧрын, мый индӧма конкурс нуӧдӧм йылысь объявлениеын, оз видлавны да грант шедӧдысьлы бӧр оз сетны.
12. Грант шедӧдысь вермӧ сетны заявкаяссӧ социальнӧй услугаяслӧн уна сикас серти, кутшӧмӧс индӧма тайӧ Положениелӧн 5 пунктын.
Грант шедӧдысьяс сетӧны заявкаяссӧ веськыда Министерствоӧ либӧ ыстӧны пошта связь организация, корреспонденция вайысь мукӧд организация пыр, пошта пыр мӧдӧдӧмӧн сетӧм йылысь уведомлениеӧн да сыкӧд ыстӧмтор опись серти.
13. Заявка сетан кадпасӧн сэк, кор грант шедӧдысь сетіс сійӧс веськыда Министерствоӧ, лыддьыссьӧ заявкалӧн Министерствоӧ воан кадпас. Министерство пасйӧ воӧм заявкаяссӧ налӧн воан лунӧ, мый йылысь грант шедӧдысьлы сетӧны гижсьӧг-уведомление документъяс лыддьӧгсӧ, найӧс примитан кадпассӧ да кадсӧ индӧмӧн (водзӧ – гижсьӧг). Пасъян гижӧдӧ колӧ пыртны заявкалысь пасъян номер, заявка примитан кадпас да кад.
Сэк, кор заявкасӧ ыстӧма пошта связь организация, корреспонденция вайысь мукӧд организация пыр, сійӧс сетан кадпаснас лыддьыссьӧ кадпас, кутшӧмӧс индӧма заявка босьтан места серти тайӧ организациялӧн штемпель вылын.
Сэк, кор заявкасӧ ыстӧма пошта связь организация, корреспонденция вайысь мукӧд организация пыр, Министерство пасйӧ индӧм заявкасӧ Министерствоӧ сылӧн воан лунӧ. Гижсьӧгсӧ ыстӧны грант шедӧдысьлы  инпас вылӧ пошта пыр мӧдӧдӧмӧн либӧ электроннӧй пошта инпас вылӧ электроннӧй документӧн, кутшӧмӧс индӧма заявкаын, Министерствоын заявкасӧ пасъян лунсянь 2 уджалан лун чӧжӧн.
14. Заявка пасъян лунсянь ӧти уджалан лун чӧжӧн сійӧс сетӧны Министерстволӧн тэчас юкӧдулӧ, коді курируйтӧ конкурс нуӧдӧмсӧ (водзӧ – курируйтысь юкӧн), грант шедӧдысьӧс конкурсын участвуйтны лэдзӧмын ӧткажитан подувъяслысь эмлунсӧ прӧверитӧм могысь.
Прӧверка нуӧдан кадколастыс оз вермы лоны курируйтысь юкӧнӧ заявка воан лунсянь 10 уджалан лунысь дырджык.
15. Грант шедӧдысьӧс конкурсын участвуйтны лэдзӧмын ӧткажитан подувъясыс сыын, мый:
1) тайӧ Положениелӧн 9 пунктын индӧм документъяссӧ абу сетӧма (сетӧма абу тырвыйӧ), грант шедӧдысьӧн сетӧм документъясыс оз лӧсявны тайӧ Положениеса 9 да 11 пунктъяслӧн корӧмъяслы;
2) грант шедӧдысь оз лӧсяв тайӧ Положениеса 5, 8 да 11 пунктъясӧн урчитӧм корӧмъяслы;
3) грант шедӧдысьӧн сетӧм юӧрыс абу стӧч;
4) сетӧма документъяс, кӧні эмӧсь веськӧдӧмъяс, тшыкӧдӧминъяс, помаркаяс, кутшӧмъяс сьӧктӧдӧны найӧс лыддьӧмсӧ.
Министерство прӧверитӧ грант шедӧдысьӧн сетӧм документъясӧ пыртӧм тӧдмӧгъяслысь стӧчлунсӧ сы серти, эмӧсь-ӧ наын ӧта-мӧдлы паныд мунысь тӧдмӧгъяс.
Сэк, кор эмӧсь грант шедӧдысьӧс конкурсын участвуйтны лэдзӧмын ӧткажитан подувъяс, Министерство ыстӧ грант шедӧдысьлы конкурсын участвуйтны лэдзӧмын ӧткажитӧм йылысь уведомлениесӧ прӧверка помасян лунсянь 2 уджалан лун чӧж помкаяссӧ индӧмӧн, кутшӧмъяс лоисны ӧткажитан подулӧн.
Грант шедӧдысьяс, кодъяслы ӧткажитісны конкурсын участвуйтны лэдзӧмын, эрдӧдӧм тырмытӧмторъяс бырӧдӧм бӧрын вермӧны выль пӧв шыӧдчыны документъяс примитан кадколастӧ, кутшӧмӧс индӧма конкурс нуӧдӧм йылысь объявлениеын.
16. Сэк, кор конкурсын участвуйтны лэдзӧмын ӧткажитан подувъясыс абуӧсь, курируйтысь юкӧн прӧверка помалан лунсянь 2 уджалан лун чӧжӧн дасьтӧ заявкалӧн индӧм корӧмъяслы лӧсялӧм йылысь кывкӧртӧд, кутшӧмӧс кырымалӧ курируйтысь юкӧнӧн юрнуӧдысь.
17. Заявкаяссӧ да курируйтысь юкӧнлысь кывкӧртӧдъяссӧ сетӧны Юридическӧй кывкутысьяслы (канму (муниципальнӧй) учреждениеяс кындзи), асшӧр уджалысьяслы, кодъяс уджалӧны Коми Республикаын социальнӧя могмӧдан юкӧнын, субсидияясӧн грантъяс сетӧм вылӧ конкурсын вермысьясӧс индӧм серти сӧветлы видлалӧм вылӧ (водзӧ – Сӧвет), кутшӧмӧс лӧсьӧдӧма Министерство бердын, курируйтысь юкӧнӧн лӧсялана кывкӧртӧдъяссӧ вӧчан лунсянь 2 уджалан лун чӧжӧн.
18. Конкурссӧ нуӧдӧны сетӧм заявкаяссӧ Сӧветӧн видлалӧмӧн да вермысьӧс индӧмӧн. Сӧвет йылысь положениесӧ, сылысь уджалан пӧрадоксӧ да Сӧветӧ пырысьясӧс вынсьӧдӧны Министерстволӧн тшӧктӧдӧн да йӧзӧдӧны “Ӧтуввез” юӧртан да телекоммуникация везйын Министерстволӧн официальнӧй сайтын сійӧс вынсьӧдан лунсянь 5 уджалан лун чӧжӧн.
19. Сетӧм заявкаяссӧ донъялӧны тайӧ Положение дорӧ содтӧд серти муртӧсъяс да баллъясӧн донъялан лыд боксянь петкӧдласъяс серти.
20. Заявкаяссӧ донъялӧны тайӧ Положение дорӧ содтӧд серти урчитӧм быд муртӧс серти Сӧветӧ пырысьясӧн сетӧм баллъяссӧ ӧтувтӧмӧн. Сӧветӧн заявкаяс донъялан да орччӧдан бӧртасъяс подув вылын быд заявкалы сетӧны пуктӧм балл чинӧм серти дорвыв номер. Заявка, кутшӧм чукӧртіс медся уна балл, сетӧны медводдза номер. Вермысьӧн лыддьысьӧ заявка, кутшӧм босьтіс медся уна балл.
21. Сэк, кор конкурсын участвуйтӧм вылӧ заявкаясыс чукӧртісны став муртӧс серти ӧтмында балл, медводдза номерсӧ сетӧны заявкалы, кутшӧмӧс пасйӧма мукӧдсьыс водзджык.
22. Сэк, кор заявкасӧ сетӧма дзик ӧти грант шедӧдысьӧн, татшӧм заявкасӧ видлалӧны да донъялӧны тайӧ Положение серти. Сэк, кор грант шедӧдысь лӧсялӧ тайӧ Положениелӧн 5 да 8 пунктъяслӧн корӧмъяслы, конкурс вылӧ сыӧн сетӧм татшӧм заявка тайӧ Положениелӧн 9 да 11 пунктъясӧн урчитӧм корӧмъяслы, татшӧм заявкасӧ лыддьӧны вермысьӧн.
23. Сэк, кор конкурс вылӧ абу сетӧма ни ӧти заявка, конкурсыс лыддьыссьӧ артмытӧмӧн. Тайӧ случайын Министерство тӧлысь чӧжӧн юӧртӧ выль конкурс йылысь (та дырйи конкурслысь объектсӧ вежны оз позь).
24. Грант шедӧдысьяс лыдысь конкурсын вермысьясӧс индӧм йылысь помшуӧм примитсьӧ Сӧветӧн заседание дырйи да оформитсьӧ сёрнигижӧдӧн заседание нуӧдан лунӧ, кутшӧмӧс йӧзӧдӧны “Ӧтуввез” юӧртан да телекоммуникация везйын Министерстволӧн официальнӧй сайтын сійӧс оформитан лунсянь 5 уджалан лун чӧжӧн.
25. Министерство Сӧветлӧн сёрнигижӧд подув вылын сёрнигижӧдсӧ оформитан лунсянь 3 уджалан лунысь оз сёрджык кадколастӧ примитӧ грант шедӧдысьлы грант сетӧм (сетӧмын ӧткажитӧм) йылысь помшуӧм, кутшӧм оформитӧны Министерстволӧн тшӧктӧдӧн, кутшӧмӧс йӧзӧдӧны “Ӧтуввез” юӧртан да телекоммуникация везйын Министерстволӧн официальнӧй сайтын сійӧс йӧзӧдан лунсянь 5 уджалан лун чӧжӧн.
26. Грант сетӧмын ӧткажитан подувъясыс сыын, мый:
1) грант шедӧдысь оз лӧсяв тайӧ Положениеӧн урчитӧм корӧмъяслы да условиеяслы;
2) тайӧ Положениеса 9 пунктын индӧм документъяссӧ абу сетӧма (сетӧма абу тырвыйӧ);
3) грант шедӧдысьӧн сетӧм документъясыс оз лӧсявны тайӧ Положениелӧн корӧмъяслы;
4) грант шедӧдысьӧн сетӧм юӧрыс абу стӧч;
5)  грант шедӧдысьӧс абу шуӧма конкурсын вермысьӧн.
Министерство тайӧ Положениеса 25 пунктын индӧм помшуӧм примитан лунсянь 5 уджалан лун чӧжӧн ыстӧ грант шедӧдысьлы сы серти примитӧм помшуӧм йылысь гижӧда уведомление. Сэк, кор примитӧма грант шедӧдысьлы грант сетӧмын ӧткажитӧм йылысь помшуӧм, уведомлениеын индыссьӧны помкаяс, кутшӧмъяс лоисны татшӧм ӧткажитӧмлы подулӧн.
Юридическӧй кывкутысьяслы                                                        (канму (муниципальнӧй)                                                                  учреждениеяс кындзи),                                                                                  асшӧр уджалысьяслы,                                                                                              кодъяс уджалӧны                                                                                              Коми Республикаын                                                                              социальнӧя могмӧдан юкӧнын,                                                                                           Коми Республикаса республиканскӧй                                                       сьӧмкуд сьӧм тшӧт весьтӧ                                                                субсидияясӧн грантъяс                                                                                   сетӧм вылӧ конкурс                                                                                      нуӧдан пӧрадок йылысь                                                                        положение дорӧ
СОДТӦД
Юридическӧй кывкутысьяслы (канму (муниципальнӧй) учреждениеяс кындзи), асшӧр уджалысьяслы, кодъяс уджалӧны Коми Республикаын социальнӧя могмӧдан юкӧнын, субсидияясӧн грантъяс сетӧм вылӧ конкурсын участвуйтӧм вылӧ заявкаяс баллъясӧн донъялан
МУРТӦСЪЯС
да лыда петкӧдласъяс
	Д/в №
	Донъялан муртӧсъяс
	Донъялӧм
(баллъяс)

	1.
	Юридическӧй кывкутысь, асшӧр уджалысь ас (кыскӧм) сьӧмӧн участвуйтӧ лӧсялана удж нырвизь збыльмӧдӧмын (организация заявкалӧн ӧтувъя мындаысь прӧчентъясын):

	1.1.
	1%-ысь этшаджык
	1

	1.2.
	1%-сянь 40%-ӧдз бӧръясӧ пыртӧмӧн
	2-сянь 41-ӧдз (быд содтӧд прӧчентысь содтӧны 1 баллӧн)

	1.3.
	40%-ысь унджык
	50

	2.
	Удж збыльмӧдӧм вылӧ юридическӧй кывкутысьлӧн, асшӧр уджалысьлӧн эм жыр:

	2.1.
	Киын кутан инӧд серти                          
	50

	2.2.
	Вӧдитчан инӧд серти                                    
	30

	2.3.
	Кӧртымалан инӧд серти
	20

	3.
	Олысьясӧс социальнӧя доръян юкӧнын лӧсялана нырвизь серти уджъяс вӧчан да услугаяс сетан опыт:

	3.1.
	1 воысь этшаджык
	3

	3.2.
	2 во
	6

	3.3.
	3 во
	9

	3.4.
	4 во
	12

	3.5.
	5 во да унджык
	25

	4.
	Уджалан места лыд (единица)

	4.1.
	2 - 3
	25

	4.2.
	4 - 7
	50

	4.3.
	8 - 15
	75

	4.4.
	16 да унджык
	100

	5.
	Уджалысьяслӧн тӧлысся шӧркодь удждонлӧн планируйтан тшупӧд (шайт):

	5.1.
	15 000-ӧдз бӧръясӧ пыртӧмӧн 
	25

	5.2.
	15 001-сянь 25 000-ӧдз бӧръясӧ пыртӧмӧн
	50

	5.3.
	25 001-сянь 35 000-ӧдз бӧръясӧ пыртӧмӧн
	75

	5.4.
	35 000-ысь унджык
	100

	6.
	Олан условиеяс (быд условиеысь  содтӧны 10 баллӧн):

	6.1.
	Жырйын ӧти морт вылӧ 10 кв.м-ысь абу этшаджык
	10

	6.2.
	Вермытӧмъяслы олӧм вылӧ жырйын йитӧм санузел
	10

	6.3.
	Социальнӧя могмӧдан учреждениеын бассейнлӧн эмлун
	10

	6.4. 
	Кӧляскаа вермытӧмъяслы олӧм вылӧ условиеяслӧн эмлун
	10


”.
“Юридическӧй кывкутысьяслы                                                       (канму (муниципальнӧй) учреждениеяс кындзи),                                      асшӧр уджалысьяслы, кодъяс уджалӧны                                                       Коми Республикаын социальнӧя могмӧдан юкӧнын,                                  Коми Республикаса республиканскӧй                                                       сьӧмкуд сьӧм тшӧт весьтӧ субсидияясӧн                                                грантъяс сетӧм йылысь”                                                                                 Коми Республикаса Веськӧдлан котырлӧн                                                     2015 во сора тӧлысь 2 лунся 295 №-а шуӧмӧ                                           пыртӧм вежсьӧмъяс дорӧ 
2 №-а СОДТӦД
“ВЫНСЬӦДӦМА
Коми Республикаса Веськӧдлан котырлӧн                                        2015 во сора тӧлысь 2 лунся 295 №-а шуӧмӧн
(2 №-а содтӧд)
Юридическӧй кывкутысьяслы                                                                     (канму (муниципальнӧй) учреждениеяс кындзи), асшӧр уджалысьяслы, кодъяс уджалӧны Коми Республикаын социальнӧя могмӧдан юкӧнын,   Коми Республикаса республиканскӧй сьӧмкуд тшӧт весьтӧ                  субсидияясӧн грантъяс сетан
ПӦРАДОК
1. Тайӧ Пӧрадокыс индӧ Юридическӧй кывкутысьяслы (канму (муниципальнӧй) учреждениеяс кындзи), асшӧр уджалысьяслы, кодъяс уджалӧны Коми Республикаын социальнӧя могмӧдан юкӧнын, Коми Республикаса республиканскӧй сьӧмкуд тшӧт весьтӧ субсидияясӧн грантъяс сетан правилӧяс (водзӧ – грантъяс) сетӧм вылӧ конкурслӧн бӧртасъяс серти грантъяс (субсидияяс).
2. Коми Республикаса удж, уджӧн могмӧдан да социальнӧя доръян министерство (водзӧ – Министерство) сетӧ грантъяссӧ грантъяс сетӧм йылысь Министерстволӧн тшӧктӧд серти, кутшӧмӧс примитӧма Юридическӧй кывкутысьяслы (канму (муниципальнӧй) учреждениеяс кындзи), асшӧр уджалысьяслы, кодъяс уджалӧны Коми Республикаын социальнӧя могмӧдан юкӧнын, Коми Республикаса республиканскӧй сьӧмкуд тшӧт весьтӧ субсидияясӧн грантъяс сетӧм вылӧ конкурсын вермысьясӧс индӧм серти сӧветлӧн помшуӧм подув вылын (водзӧ – Сӧвет), грантъяс сетӧм йылысь артмӧдчӧмъяс подув вылын.
3. Министерство грантъяс сетӧм йылысь тшӧктӧд йӧзӧдан лунсянь 5 уджалан лун чӧжӧн кырымалӧ конкурс серти бӧрйӧмын вермыськӧд  грантъяс сетӧм йылысь артмӧдчӧм (водзӧ лӧсялӧмӧн – артмӧдчӧм, грант босьтысь). Сэк, кор конкурсын вермысь ӧтдортчӧ артмӧдчӧм кырымалӧмысь, конкурслысь бӧртасъяссӧ бырӧдӧны, а артмӧдчӧмсӧ кырымалан инӧдсӧ сетӧны грант шедӧдысьлы, коді сетіс заявкасӧ, кутшӧмлы конкурслӧн кывкӧртӧдъяс серти сетӧма мӧд номер.
Сэк, кор конкурс вылӧ сетӧма ӧти заявка, конкурсын вермысьӧн артмӧдчӧмсӧ кырымавны ӧтдортчигӧн, конкурслысь бӧртасъяссӧ бырӧдӧны. Министерство тӧлысь чӧжӧн юӧртӧ выль конкурс йылысь (та дырйи конкурслысь объектсӧ вежны оз позь).
4. Артмӧдчӧмлӧн формаыс вынсьӧдсьӧ Министерствоӧн Коми Республикаса сьӧм овмӧс министерствоӧн вынсьӧдӧм типӧвӧй форма серти да йӧзӧдсьӧ “Ӧтуввез” юӧртан да телекоммуникация везйын Министерстволӧн официальнӧй сайтын Министерствоӧн сійӧс вынсьӧдан лунсянь 5 уджалан лун чӧжӧн.
5. Артмӧдчӧмӧ колӧ пыртны:
1) грантлысь торъя мог да мында;
2) документъяслысь лыддьӧг, кутшӧмъясӧс сетӧ конкурсын вермысь грант босьтӧм могысь;
3) грант сетан условиеяс да пӧрадок;
4) грант вуджӧдан пӧрадок да кадколастъяс;
5) грантсӧ видзан бӧртаслунлысь торъя мога петкӧдласъяс;
6) ӧтувъя рӧскод лыддьӧг, кутшӧмӧс бергӧдӧм вылӧ сетсьӧ грантыс;
7) грант босьтысьлысь кывкутана могсӧ Коми Республикаса йӧзӧс юӧртан средствояс пыр юӧртӧны Коми Республикаса олысьяслы нуӧдан мероприятиеяс йылысь;
8) грант босьтысьлысь Министерствоӧн, Коми Республикаса сьӧм овмӧс министерствоӧн да сьӧм овмӧс бӧрся канмусянь контроль нуӧдысь мукӧд органӧн прӧверкаяс нуӧдӧм вылӧ сӧгласлун, кыдзи грант босьтысь кутчысьӧ тайӧ шуӧмӧн да артмӧдчӧмӧн урчитӧм грант сетан да сыӧн вӧдитчан могъясӧ, условиеясӧ да пӧрадокӧ;
10) сёрнитчысьяслысь артмӧдчӧмлысь условиеяс торкӧмысь кывкутӧм;
11) республиканскӧй сьӧмкуд чӧжӧсӧ грант перъян пӧрадок сэк, кор торкӧма сійӧс сетан могъяссӧ, условиеяссӧ да пӧрадоксӧ;
12) грант шедӧдысьясӧс – юридическӧй кывкутысьясӧс республиканскӧй сьӧмкудйысь босьтӧм сьӧм тшӧт весьтӧ суйӧрсайса валюта ньӧбӧмысь ӧлӧдӧм, операцияяс кындзи, кутшӧмъясӧс збыльмӧдӧны вылыс технологияа импортнӧй оборудование, сырьё да комплектуйтан изделиеяс ньӧбигӧн (вайигӧн) Россия Федерацияса валютнӧй оланпастэчас серти, а сідзжӧ кутшӧмъяс йитчӧмаӧсь тайӧ сьӧмсӧ сетан могъясӧдз воӧдчӧмкӧд.
6. Грантъяссӧ сетӧны грант босьтысьяслы став ыджданас ӧтпырйӧ либӧ юкӧнъясӧн артмӧдчӧмӧн да конкурсса документация условиеясӧн урчитӧм пӧрадокын да кадколастъясӧ, но финансӧвӧй волӧн ӧшым тӧлысь 25 лунысь оз сёрджык, кор вӧлі примитӧма грант сетӧм йылысь помшуӧмсӧ.
7. Министерство вуджӧдӧ грантсӧ грант босьтысьясӧн россияса кредитнӧй организацияясын восьтӧм рӧштшӧт тшӧтъяс вылӧ грант вуджӧдан кырымалӧм график серти, мый лоӧ артмӧдчӧм дорӧ содтӧдӧн.
8. Конкурсын вермысьӧн шуӧм грант шедӧдысьлы сетӧм грант мындаыс (V) оз вермы вевтыртны грант мындасӧ, кутшӧмӧс индӧма лӧсялана грант шедӧдысьлӧн заявкаын, да индыссьӧ татшӧм формула серти:
V = Чi x Р x N,
кӧні:
Чi – Коми Республика мутасын социальнӧя могмӧдан стационарнӧй формаын социальнӧй услугаясӧ сетысь организацияын социальнӧй услугаяс босьтысьяслӧн вося шӧркодь лыд (водзӧ - организация), кодъяс босьтӧны социальнӧй услугаяссӧ, кутшӧмъясӧс индӧма Юридическӧй кывкутысьяслы (канму (муниципальнӧй) учреждениеяс кындзи), асшӧр уджалысьяслы, кодъяс уджалӧны Коми Республикаын социальнӧя могмӧдан юкӧнын, Коми Республикаса республиканскӧй сьӧмкуд сьӧм тшӧт весьтӧ субсидияясӧн грантъяс сетӧм вылӧ конкурс нуӧдан пӧрадок йылысь положениелӧн 5 пунктын, мый вынсьӧдӧма Коми Республикаса Веськӧдлан котырлӧн 2015 во сора тӧлысь 2 лунся 295 №-а шуӧмӧн (1 №-а содтӧд);
Р – социальнӧя могмӧдан стационарнӧй формаын социальнӧй услугаяс сетӧмкӧд йитӧдын организациялӧн тӧлысь чӧжся ӧтувъя рӧскодсӧ сьӧмӧн могмӧдан мында, мый артавсьӧ татшӧм формула серти:
Р = Ку х Су, 
кӧні:
Ку – артмӧдчӧмын индӧм социальнӧй услугаяслӧн лыд;
Су – тӧлысьнас социальнӧй услугаяслӧн дон, мый вынсьӧдсьӧ Министерствоӧн да йӧзӧдсьӧ “Ӧтуввез” юӧртан да телекоммуникация везйын Министерстволӧн официальнӧй сайтын Министерствоӧн сійӧс вынсьӧдан лунсянь 3 лун чӧжӧн;
N – тӧлысь лыд, кор кутасны сетны социальнӧй услугаяссӧ.
9. Грант босьтысь быд кварталӧ сетӧ Министерствоӧ артмӧдчӧмӧн урчитӧм форма серти документъяс:
а) рӧскод йылысь отчёт, кутшӧмӧс сьӧмӧн могмӧдан ӧшмӧсӧн лоӧ грант;
б) грантӧн вӧдитчан бӧртаслунлӧн торъя мога петкӧдласъясӧдз воӧдчӧм йылысь отчёт.
10. Грант босьтысь вермӧ юклыны да выльысь юклыны грантлысь  сьӧмсӧ сьӧм видзан нырвизьяс костын, кутшӧмъясӧс индӧма Юридическӧй кывкутысьяслы (канму (муниципальнӧй) учреждениеяс кындзи), асшӧр уджалысьяслы, кодъяс уджалӧны Коми Республикаын социальнӧя могмӧдан юкӧнын, Коми Республикаса республиканскӧй сьӧмкуд сьӧм тшӧт весьтӧ субсидияясӧн грантъяс сетӧм вылӧ конкурс нуӧдан пӧрадок йылысь положениелӧн 5 пунктын, мый вынсьӧдӧма Коми Республикаса Веськӧдлан котырлӧн 2015 во сора тӧлысь 2 лунся 295 №-а шуӧмӧн (1 №-а содтӧд).
11. Министерство, Коми Республикаса сьӧм овмӧс министерство да сьӧм овмӧс бӧрся канмусянь контроль нуӧдысь мукӧд орган нуӧдӧны прӧверка, кыдзи грант босьтысь кутчысьӧ грант сетан условиеясӧ, могъясӧ да пӧрадокӧ, сы лыдын прӧверкаяс нуӧдӧмӧн.
12. Министерство вермӧ дугӧдлыны грант сетӧмсӧ сэк, кор  Министерство, Коми Республикаса сьӧм овмӧс министерство да сьӧм овмӧс бӧрся канмусянь контроль нуӧдысь мукӧд орган урчитісны грант босьтысьӧн грант сетан могъяс, условиеяс да пӧрадок торкан факт (фактъяс) йылысь юӧр, сы лыдын сэк, кор грант босьтысьӧн сетӧм документъясын индӧма абу стӧч тӧдмӧгъяс.
13. Сэк, кор Министерствоӧн, Коми Республикаса сьӧм овмӧс министерствоӧн да сьӧм овмӧс бӧрся канмусянь контроль нуӧдысь мукӧд органӧн нуӧдӧм прӧверкаяс дырйи урчитӧма сійӧс, мый абу кутчысьӧма грант сетан могъясӧ, условиеясӧ да пӧрадокӧ, а сідзжӧ, мый абу воӧдчӧма грантӧн вӧдитчан бӧртаслунлӧн торъя мога петкӧдласъясӧдз, лӧсялана сьӧмсӧ колӧ бергӧдны Коми Республикаса республиканскӧй сьӧмкудйӧ татшӧм пӧрадокын:
Министерство сійӧ лунсяньыс, кор урчитӧма сійӧс, мый абу кутчысьӧма грант сетан могъясӧ, условиеясӧ да пӧрадокӧ, а сідзжӧ мый абу воӧдчӧма грантӧн вӧдитчан бӧртаслунлӧн торъя мога петкӧдласъясӧдз, 5 уджалан лун чӧжӧн ыстӧ грант босьтысьлы грант сьӧм бергӧдӧм йылысь корӧм (водзӧ – корӧм, грант сьӧм бергӧдӧм);
грант босьтысь Министерствосянь корӧм босьтан лунсянь 10 уджалан лун чӧжӧн бергӧдӧ грант сьӧмсӧ Коми Республикаса республиканскӧй сьӧмкудйӧ;
сэк, кор грант босьтысь урчитӧм кадколастӧ эз збыльмӧд корӧмъяссӧ, Министерство перйӧ грант сьӧмсӧ ёрд пӧрадокын.
14. Министерство кутӧ тӧд вылын грантъяслӧн мында да найӧс вуджӧдан кадколастъяс йылысь юӧрсӧ, кор лӧсьӧдӧ Коми Республикаса республиканскӧй сьӧмкудйысь кассӧвӧй мынтӧмъяс серти прогноз, мый колӧ урчитӧм пӧрадокын Коми Республикаса республиканскӧй сьӧмкуд олӧмӧ пӧртан кассӧвӧй план лӧсьӧдігӧн.
